AN SGEALAIDHE

An Padraic O Clochartaigh seo a thainig isteach go Gaillimh chugam an 15adh la de
Bhealtaine thugas cuairt indiu air ina bhaile féin. Bhi cuirt Dhoire an Fhéidh thart timcheall a
dé achlog agus d’imthigheadar liom siar. Bhi Padraic O Gallchobhair, dligheaddir, in éindigh
liom. Ar an mbealach siar duinn d'iarr fear marcaidheacht orm. Thugas marcaidheacht do6
agus do ghasur a bhiin éindigh leis. Fear timcheall 65 bliain, stracadh ina shiubhal, agus é
trom-chosach - bhiteas san aer—éadach trom olla air de dhéantus na n-oilean gan cota air
gan bainin ach léine trom olla agus bheist. Tri bliana sa mbaile 6 Mheireaca ait ar chaith sé
26 bliain ag pabhail sraideanna i gcathair St Paul. Ait an rud go raibh siopa brog ag m‘athair
sa gcathair chéadhna!

Nior phos an fear pabhala ariamh, agus nuair a bhi a ré oibre caithte thainig sé abhaile. Bhi
cosmhalach air nar fhag sé Leitir Mdir ariamh. Bhi sé roinnt bodhar agus shilfea ar a chuid
Gaedhilge nar labhair sé aon teanga eile ach i. lomdha sin Gaedhilgeoir nach dtagann
abhaile.

Shroicheamar Baile na Cille timcheall a ceathair a chlog. Chaitheamar tamall maith ar
thaobh an bhothair ag ithe 16in.

Ta teach an sgéalaidhe leath-mhile 6 dheas den bhothar go Cuigéal agus timcheall mile 6n
gCuigéal. Nuair a thainigeamar go dti an teach dubhradh linn go raibh Padraic ar an
bhfairrge agiasgach. Chuamar sios an boithrin go dti an taobh 6 dheas san ait a mbeadh sé
a'teacht i dtir. Ta an cuainin mile 6n teach agus ta an taobh seo de Gharumna leacach lom
gan sgraith ar an leic ach ach ins na loganna. Méran de na loganna curtha faoi fhatai agus ta
corr-phaiste le feicedl. Beithigh annseo agus ansiud. Nil teach ar bith idir teach an
sgéalaidhe agus an cladach. Sé an caolaire atd idir Garumna agus Arainn.

Bhi an la go halainn ar fad agus bhi oilean D4 Bhruithneog agus an t-Oilean larthach mar a
bhfuil teach soluis le feiceal. Bhi an sgéalaidhe go direach taréis teacht i dtir nuair a
shroicheamar an cuainin agus bhi mac do in éindigh leis. Bhi sé mhongach aca, tri cinn aca
mar agus tri cinn ar mhéid sgadain. Bhi dha spiléad aca, baoiti eascoinn a fuair siad faoi
chlocha ar an gcladach. Bhi an curach ceangailte sa gcuainin, curach adhmaid a rinneadh i
gCloch na Rén. Thogas pictiur den chuainin; an curach agus coca mér feamainne sa bpictiur
freisin. Td an teach ard agus radharc breagh on tsraid. Cuan Chill Chiarain siar aduaidh, Cnoc
Mordain, Cnoc Coillin agus taobh thiar os a chionn lorrus Beag, na beanna i bhfad 6 thuaidh.
Caoran Aoidh siar uainn i ngar.

Nil fasgadh da laghad ag an teach na cosaint ar aon ghaoith - -teach fada cinn tuighe.
Fairsinge ann. Bhi bean Phadraic sa gcluid. Seanbhean lag laghach. Bhi slaghdan virthe.
Dubhairt si nach raibh maéran le rddh aice. Dheargas mo phiopa. Dubairt Padraic nar chaith
sé féin tobac ariamh, ach go gcaitheann a bhean agus go mbeadh imreasan ann mara
gcoinnigheadh sé tobac léithe.



Shuidheamar ar an cathaoireacha agus bhi fonn innsinnte ar an sgéalaidhe. Thosuigh sé ar
Sgéal an Ghabha nach raibh i ndon tada a dhéanamh ach larann Céachta.

Bhi an la go breagh te amuich ach bhios pluchta le teas na teine agus b’éigin dom a iarraidh
amach. Chuadhamar amach agus thugamar na cathaoireacha linn agus bhios a’ sgriobh go
dti a seacht a chlog.

Ta an teach déanta le dha chéad bliain agus bunadh a sheanmhathar ann ¢ this. Cleamhnas
isteach a bheadh ina athair mor. Phos sé bean de Chloinn Mhac Confhaola. Le cladach a bhi
na tighthe ar dtUs, agus an ait ar fad faoi phortacha. Ni raibh teach nios fuide isteach 6n
gcladach na a theach féin. Nil aon teach idir € agus an cladach anois agus ta go leor tighthe
6 thuaidh de. An mhdin ar fad bainte, agus an sgrath ghlas da dhdghadh ag na daoine.

Badh é an t-ocras a chuir cosg leis an sgéalaidheacht timcheall a seacht a chlog.
Chuadhamar annsin go dti an teach aoidheachta sa gCuigéal agus thainig an sgéalaidhe i
néinfheacht linn. Nuair a bhibiadh caithte againn thosuigh sé ar an sgéalaidheacht arist. Bhi
dha bhuidéal leann dubh 6lta aige agus bhi spreacadh ina ghlor. D'innis sé roinnt sgéalta
beaga a bhfuil a leithidi céadna le faghail in Aesop, agus is ri-dheas vaidh iad a innseacht.

D’eirigheamar as an sgribhneoireacht timcheall a deich a chlog mar bhi béthar fada
romhainn go Gaillimh. Bhi an sgéalaidhe an-tsasta linn agus riméad ar as a chuid
sgéalaidheacht.

